
केस स्टडी-2: शिवाजी नगर में रहने वाले सहज कुमार ने 
बताया कि उसने एविएटर नामक गेम खेलनी शुरू की, जिसमे 
उसने  शुरुआत में 800 रुपये लगा 12000 रुपये कमाये। 
जिसके बाद वह धीरे- धीरे और पैसे जीतता रहा और फिर एक 
दम से वह 8 से 9 हजार रुपये हार गया। जिसके बाद उसने 
गेम डिलीट कर दी।

केस स्टडी-1: हरचरण नगर निवासी राघव कुमार ने बताया कि शुरुवाती तौर 
पर मैंने अपने दोस्तों को स्टेक खेलते देख अपने आई फ़ोन में गेम डाउनलोड 
कर खेलनी शुरू की ,तो मैंने 5 हजार रुपये लगाए। जिसमे में लगभग 50 
हजार रुपये जीता, इसके बाद 35 हजार, 16500 और 21 हजार रुपये जीता। 
अब तक मैं कुल सवा लाख रुपये से ज्यादा जीत चुका हूं, जिसके बाद मैं 37 
हजार रुपये हरा। जिसके बाद मैंने गेम खेलनी बंद कर दी।

^संघर्ष कमेटी के नेता नरेश धींगान और सोनू ने बताया कि विभिन्न 
यूनियनों को मिलाकर करीब 10 यूनियनों की संयुक्त संघर्ष कमेटी 
का गठन किया गया है। जोन-डी कार्यालय में नगर निगम कमिश्नर 
ओजस्वी अलंकार के साथ मांगों को लेकर बैठक हुई, लेकिन 
बातचीत का कोई नतीजा नहीं निकला।

^उधर, नगर निगम कमिश्नर ओजस्वी अलंकार ने कहा कि इस 
संबंध में उनकी डीसी से बातचीत हो चुकी है और कर्मचारियों 
की मांगों को जल्द सरकार तक पहुंचाया जाएगा। उन्होंने भरोसा 
दिलाया कि लुधियाना के निवासियों को होने वाली परेशानियों को 
कम करने के लिए हरसंभव प्रयास किए जाएंगे।

सफाई कर्मचारियों की लगातार पांच दिनों 
से जारी हड़ताल ने स्मार्ट सिटी लुधियाना 
की तस्वीर पूरी तरह बदल दी है। शहर की 
सड़कें, बाजार, रिहायशी इलाके और खाली 
प्लॉट कूड़े के ढेर से पट गए हैं। हालात ऐसे हैं 
कि पिछले पांच दिनों में करीब 6000 मीट्रिक 
टन कूड़ा शहर की सड़कों, गलियों और 
खाली प्लॉटों में जमा हो चुका है। बरसात के 
बाद फैली बदबू और गंदगी ने लोगों का घरों 
से निकलना तक मुश्किल कर दिया है। 
   आम दिनों में नगर निगम के 33 कूड़ा 
कॉम्पेक्टरों के माध्यम से प्रतिदिन 1200 से 
1300 मीट्रिक टन कचरा ताजपुर डंप तक 
पहुंचाया जाता है, लेकिन बरनाला में हुए 
लाठीचार्ज के विरोध में सफाई कर्मचारियों 
की हड़ताल के चलते पूरी सफाई व्यवस्था 
चरमरा गई। नतीजतन शहर के लगभग हर 
इलाके में कूड़े के बड़े-बड़े ढेर लग गए हैं। 
ब्राउन रोड, हरगोबिंद नगर, दुगरी, प्रताप 
चौक, मिड्ढा चौक, जवाहर नगर, बस स्टैंड 
सहित कई प्रमुख इलाकों में कूड़े के अंबार 
लगे हुए हैं। डोर-टू-डोर कचरा संग्रहण बंद 
होने से लोग घरों, दुकानों और फैक्ट्रियों का 
कूड़ा खाली प्लॉटों तथा कूड़ा कॉम्पेक्टरों के 
बाहर फेंकने को मजबूर हैं। 
   इससे शहर के कई हिस्सों में गंदगी और 
बदबू लगातार बढ़ रही है। बारिश के कारण 
कूड़ा सड़ने लगा है, जिससे पूरे शहर में दुर्गंध 
फैल रही है। गंदगी के बीच मक्खियों और 
मच्छरों की संख्या भी तेजी से बढ़ रही है। 
स्वास्थ्य विशेषज्ञों का मानना है कि यदि 
जल्द कचरे का उठाव नहीं हुआ तो संक्रामक 
बीमारियों का खतरा और बढ़ सकता है। लोगों 
का कहना है कि कई इलाकों में घरों के बाहर 
खड़ा होना भी मुश्किल हो गया है। ग्राहकों की 
संख्या पर भी असर पड़ रहा है।

प्रताप चौेक।

दुगरी पुल।बस स्टैंड।

मिड्ढा चौक। ब्राउन रोड।

फोटो : लक्की भट्टी

स्मार्टफोन और इंटरनेट की आसान 
पहुंच ने युवाओं की दुनिया बदल 
दी है। जहां ऑनलाइन गेमिंग 
मनोरंजन का माध्यम बनकर सामने 
आई थी, वहीं अब इसके साथ जुड़ा 
ऑनलाइन सट्टा युवाओं और उनके 
परिवारों के लिए गंभीर चिंता का 
विषय बनता जा रहा है। 
  कुछ मिनटों में मोटी कमाई का 
लालच युवाओं को ऐसे प्लेटफॉर्म 
तक खींच रहा है, जहां कई लोग 
अपनी मेहनत की कमाई गंवा 
रहे हैं। शहर में कई ऐसे मामले 
सामने आए हैं, जिनमें युवाओं ने 

ऑनलाइन गेम और सट्टेबाजी में 
हजारों से लेकर लाखों रुपये तक 
गंवा दिए। शुरुआत अक्सर छोटे 
दांव से होती है, लेकिन जीत की 
उम्मीद में लोग लगातार पैसे लगाते 
जाते हैं। नुकसान बढ़ने पर कई युवा 
दोस्तों और रिश्तेदारों से उधार लेने 
या घर से पैसे निकालने तक पहुंच 
जाते हैं, जिससे परिवारों में तनाव 
और विवाद बढ़ रहे हैं।
   सोशल मीडिया पर आने वाले 
आकर्षक विज्ञापन और बड़े मुनाफे 
के झूठे दावे युवाओं को सबसे 
ज्यादा प्रभावित करते हैं। कई 
प्लेटफॉर्म शुरुआत में छोटी रकम 
जिताकर भरोसा जीतते हैं, लेकिन 
बाद में लोग लगातार पैसे गंवाने 

लगते हैं। विशेषज्ञों के अनुसार 
ऐसे ऐप्स और वेबसाइटों की 
विश्वसनीयता की जांच किए बिना 
उन पर पैसा लगाना बड़ा जोखिम 
है।
   अवैध ऑनलाइन सट्टेबाजी 
और साइबर धोखाधड़ी पर लगातार 
नजर रखी जा रही है। लोगों से 
अपील की जाती है कि वे किसी भी 
अनजान लिंक या ऐप पर भरोसा 
न करें और लालच में आकर पैसे 
निवेश न करें। यदि किसी के साथ 
धोखाधड़ी होती है तो तुरंत साइबर 
अपराध पोर्टल या नजदीकी साइबर 
पुलिस स्टेशन में शिकायत दर्ज 
करानी चाहिए, ताकि समय रहते 
कार्रवाई की जा सके। ऑनलाइन 

सट्टा धीरे-धीरे लत का रूप ले 
सकता है। लगातार हार के बाद 
भी पैसे वापस जीतने की कोशिश 
में व्यक्ति और अधिक रकम दांव 
पर लगाता है। इसका असर पढ़ाई, 
नौकरी, सामाजिक जीवन और 
मानसिक स्वास्थ्य पर पड़ता है। 
कई मामलों में तनाव, अवसाद 
और पारिवारिक रिश्तों में खटास 
भी देखने को मिलती है।
  अभिभावकों को बच्चों और 
युवाओं की ऑनलाइन गतिविधियों 
पर नजर रखनी चाहिए। परिवार में 
इस विषय पर खुलकर बातचीत 
करना, समय-समय पर जागरूक 
करना और संदिग्ध ऐप्स से दूर रहने 
की सलाह देना जरूरी है।

हरविंदर सिंह सफाई का 
काम कर अपने परिवार का 
पालन-पोषण करते थे

सहजप्रीत सिंह | लुधियाना  
समर न्यूज

सिधवां नहर के पास तेज रफ्तार 
एक तेज़ रफ़्तार इनोवा कार का 
कहर देखने को मिला, जहा कार 
ने बाइक सवार दंपती को पीछे से 
जोरदार टक्कर मार दी। हादसे में 
बाइक चला रहा व्यक्ति उछलकर 
नहर में जा गिरा और डूबने से 
उसकी मौत हो गई। 
   वहीं, उसकी पत्नी सड़क पर 
गिरने से गंभीर रूप से घायल हो 
गई। मृतक की पहचान गांव बीरमी 
निवासी हरविंदर सिंह (46) के 
रूप में हुई है। हरविंदर सिंह सफाई 
का काम कर अपने परिवार का 
पालन-पोषण करते थे। 
   उनकी मौत के बाद पत्नी 
कुलविंदर कौर और दो छोटे बेटों 
पर दुखों का पहाड़ टूट पड़ा है। 
जानकारी के अनुसार, 28 जुलाई 
की शाम हरविंदर सिंह अपनी पत्नी 
कुलविंदर कौर के साथ काम खत्म 
कर मोटरसाइकिल से घर लौट रहे 

थे। जब वे जनपथ कॉलोनी के बाहर 
नर्सरी के सामने मेन रोड पर सिधवां 
नहर के पास पहुंचे, तभी पीछे से 
आ रही काले रंग की इनोवा कार 
ने उनकी बाइक को टक्कर मार दी। 
प्रत्यक्षदर्शियों के मुताबिक टक्कर 
इतनी जबरदस्त थी कि हरविंदर 
सिंह बाइक से उछलकर सीधे नहर 
में जा गिरे। पत्नी कुलविंदर कौर 
सड़क पर गिरकर घायल हो गईं। 
  उन्होंने बताया कि उनकी आंखों 
के सामने पति नहर में गिर गए और 
तेज बहाव के कारण पानी में डूब 
गए। हादसे की सूचना मिलने पर 
पुलिस मौके पर पहुंची और लोगों 
की मदद से हरविंदर सिंह को नहर 
से बाहर निकाला, लेकिन तब तक 
उनकी मौत हो चुकी थी।
   सराभा नगर थाने के एएसआई 
राम किशन ने बताया कि पत्नी 
कुलविंदर कौर की शिकायत पर 
इनोवा चालक के खिलाफ भारतीय 
न्याय संहिता की धारा 281, 106, 
125(ए) और 324(4) के तहत 
मामला दर्ज किया गया है। पुलिस 
वाहन चालक की तलाश कर रही 
है और जल्द गिरफ्तारी का प्रयास 
किया जा रहा है।

ऑनलाइन सट्टे की लत में फंस रहे युवा, बर्बाद हो रही मेहनत की कमाई

ऑनलाइन सट्टा और गेमिंग की गिरफ्त में युवा 
परिवारों पर बढ़ रहा आर्थिक और मानसिक दबाव

श्री सिद्धपीठ श्री दंडी स्वामी मंदिर में श्रद्धा और भक्ति के साथ गुरु पूर्णिमा महोत्सव मनाया 
पंचामृत अभिषेक, यज्ञ, ब्राह्मण पूजन, हरिनाम संकीर्तन, भजनों से भक्तिमय वातावरण

श्रद्धा

सिविल लाइन स्थित श्री सिद्धपीठ 
श्री दंडी स्वामी मंदिर में बुधवार को 
गुरु पूर्णिमा (व्यास पूजा) महोत्सव 
श्रद्धा, आस्था और भक्ति भाव के 
साथ पंडित राज कुमार शर्मा की 
अध्यक्षता में धूमधाम से मनाया गया।
   सुबह से ही मंदिर परिसर में 
श्रद्धालुओं का तांता लगा रहा और 
हजारों भक्तों ने श्री दंडी स्वामी 
महाराज के चरणों में नतमस्तक होकर 
आशीर्वाद प्राप्त किया। महोत्सव का 
शुभारंभ प्रातःकाल पारंपरिक झंडा 
रस्म के साथ हुआ। इसके उपरांत 
श्री लक्ष्मी नारायण भगवान, श्री शिव 
परिवार एवं श्री दंडी स्वामी महाराज 

का वैदिक मंत्रोच्चार के बीच पंचामृत 
से भव्य अभिषेक एवं विशेष पूजन 
किया गया। महाआरती के दौरान 
पूरा मंदिर “जय गुरुदेव” के जयघोष 
से गूंज उठा और प्रथम दर्शन कर 
श्रद्धालु स्वयं को धन्य महसूस करते 
नजर आए। इसके बाद गढ़दीवाला 
(पंजाब) से पधारे पंडित सुदेश शर्मा 
ने वैदिक रीति-रिवाजों के अनुसार 
विशेष पूजन संपन्न करवाया। वहीं, 

बनारस से पधारे श्री दंडी स्वामी 
महाराज के प्रपौत्र मुकुल पांडे एवं 
मंदिर के अध्यक्ष पंडित राज कुमार 
शर्मा ने श्री गुरु महाराज का विधिवत 
पूजन एवं वंदन किया। 
  इस अवसर पर ब्राह्मण पूजन भी 
किया गया तथा यज्ञशाला में पूर्णाहुति 
अर्पित कर विश्व शांति, समाज की 
सुख-समृद्धि और मानव कल्याण 
की कामना की गई। मंदिर के सभी 

सेवादारों एवं श्रद्धालुओं ने यज्ञशाला 
की परिक्रमा कर धर्म लाभ प्राप्त 
किया। दोपहर से लेकर सायंकाल तक 
आयोजित हरिनाम संकीर्तन में पूरा 
मंदिर परिसर भक्तिमय वातावरण में 
डूबा रहा। सिद्धपीठ परिवार के केशव 
जोशी, विशाल अरोड़ा, हरिपाल 
आहूजा, अश्वनी ग्रोवर, बृजमोहन 
ढींगरा, सुनील कालिया, सोमनाथ 
बब्बू, ललित शर्मा, पंडित दीपक 

शर्मा, राघव उप्पल, संदीप लांबा, 
आत्म प्रकाश,माधव नागर एवं माधव 
कालरा सहित अन्य भजन गायकों ने 
एक से बढ़कर एक गुरु महिमा से 
ओत-प्रोत भजनों की प्रस्तुति दी। इस 
अवसर पर मंदिर के अध्यक्ष पंडित 
राज कुमार शर्मा ने सभी श्रद्धालुओं 
को गुरु पूर्णिमा की शुभकामनाएं देते 
हुए कहा कि गुरु पूर्णिमा भारतीय 
संस्कृति का अत्यंत पावन पर्व है।

लक्की मेहता | लुधियाना  
 समर न्यूज 

स्वतंत्रता दिवस से पहले शहर में राष्ट्रीय 
ध्वज की बदहाल स्थिति को लेकर 
सामाजिक कार्यकर्ता अरविंद शर्मा ने 
जिला प्रशासन का ध्यान आकर्षित 
किया है। उन्होंने डिप्टी कमिश्नर को पत्र 
भेजकर जगराओं पुल पर फटे तिरंगे को 
तुरंत बदलने और मॉडल टाउन गोल 
मार्केट पार्क तथा सिद्धवां नहर के पास 
लंबे समय से गायब राष्ट्रीय ध्वज को 
दोबारा लगाने की मांग की है। 
   अरविंद शर्मा ने पत्र में कहा कि 
जगराओं पुल पर लगा राष्ट्रीय ध्वज 
क्षतिग्रस्त हो चुका है, जो राष्ट्रीय सम्मान 
से जुड़ा गंभीर विषय है। वहीं मॉडल 
टाउन गोल मार्केट पार्क में काफी समय 
से तिरंगा नहीं है। उन्होंने बताया कि इस 
संबंध में पहले भी प्रशासन से अनुरोध 
किया गया था, लेकिन अब तक कोई 
कार्रवाई नहीं हुई। इसी तरह सिद्धवां 
नहर के पास लगा राष्ट्रीय ध्वज भी कुछ 
समय पहले हटाया गया था, जिसे अब 
तक दोबारा नहीं लगाया गया। 
   शर्मा ने कहा कि 15 अगस्त जैसे राष्ट्रीय 
पर्व से पहले शहर के प्रमुख सार्वजनिक 
स्थलों पर तिरंगे का क्षतिग्रस्त या गायब 
होना चिंता का विषय है। तिरंगा देश की 
आन, बान और शान का प्रतीक है और 
इसके सम्मान की रक्षा करना प्रशासन 
और हर नागरिक की जिम्मेदारी है।

तेज रफ्तार इनोवा ने बाइक को मारी 
टक्कर, पति की मौत; पत्नी घायल

तिरंगे की बदहाली पर सवाल
जगराओं पुल पर फटा 
झंडा ; डीसी से तुरंत 
कार्रवाई की मांग

महानगर में कूड़े का ग्रहण : 5 दिन की 
हड़ताल में 6000 मीट्रिक टन कूड़ा जमा

1200-1300 मीट्रिक टन रोजाना उठने वाला कचरा नहीं हुआ डिस्पोज, शहर में बदबू और गंदगी से लोग बेहाल

साइबर सेल के इंस्पेक्टर 
सतबीर सिंह के अनुसार 
बच्चों को कम उम्र से ही 

डिजिटल साक्षरता और 
ऑनलाइन जोखिमों की 
जानकारी देना जरूरी है। 
अभिभावक स्क्रीन टाइम तय 

करें, ऑनलाइन गतिविधियों 
पर संतुलित निगरानी रखें और 
खुलकर संवाद करें। बच्चों 
को खेल, पढ़ाई व रचनात्मक 

गतिविधियों से जोड़कर 
ऑनलाइन सट्टेबाजी और 
गेमिंग की लत से बचाया जा 
सकता है।

समर एक्सपर्ट व्यू

समर एक्सक्लूसिव

दलजीत विक्की | लुधियाना   
समर न्यूज 

भाजपा लुधियाना के नवनियुक्त 
अध्यक्ष सुनील मोदगिल जमालपुर 
कॉलोनी स्थित श्री विश्वनाथ मंदिर 
में पहुंचे और माथा टेका। 
  जहां मंदिर कमेटी के अध्यक्ष 
पुरषोत्तम मित्तल और संस्थापक 
पवन शर्मा ने उनका स्वागत किया 
।मंदिर के मुख्य पुजारी पंडित अरुण 
शास्त्री और पंडित देव आशीष 
शास्त्री ने पूजा अर्चना करवा कर 
माता की चुनरी व प्रसाद भेट कर 
आशीर्वाद दिया। सुनील मोदगिल ने 
कहा कि प्रभु के आशीर्वाद से जो 

उनपर हाईकमान ने विश्वास जताया 
है वो उनके लिए धन्यवाद करते 
हैं। उन्होंने भाजपा कार्यकर्ताओं से 
आह्वान किया कि भाजपा की मोदी 
सरकार कि उपलब्धियों को घर घर 
पहुंचाने के लिये दिनरात एक कर दे 
ताकि आगामी चुनाव में पंजाब में 
भाजपा का परचम लहराया जाए। 
  इस अवसर पर मंदिर कमेटी के 
अध्यक्ष पुरषोत्तम मित्तल, संस्थापक 
पवन शर्मा, भाजपा उपाध्यक्ष महेश 
दत्त शर्मा, महासचिव यशपाल 
जनोत्रा व नरिंदर सिंह मल्ली, संजय 
गोसाई, विपन विनायक, मनमीत 
सिंह चावला, शशि भूषण, कुलविंदर 
सिंह, नीरज भैरव आदि मौजूद थे।

दलजीत विक्की | लुधियाना   
समर न्यूज 

पंजाब केसरी अखबार के लुधियाना 
कें प्रतिनिधि रोहित शर्मा उर्फ मिंटू 
शर्मा का आकस्मिक निधन बीते 

वीरवार को हो गया 
था। उनकी मृत्यु 
का समाचार मिलने 
के बाद उनके शुभ 
चिंतक का उनके 

निवास नौलखा गार्डन तीन नंबर पर 
पहुंचने लगे। 
  शुक्रवार की सुबह दस बजे उनकी 
पार्थिव देह का संस्कार गौशाला रॉड 
स्थित श्मशान घाट में सनातन धर्म 
के मुताबिक रीति रिवाज द्वारा किया 
गया।इस दौरान उनकी चिता की 
अग्नि ने दोनों बेटो ने दी।मोक्ष शर्मा 
व केशव शर्मा ने दी। रोहित शर्मा उर्फ 
मिंटू शर्मा पिछले कई वर्षों पंजाब 

केसरी समूह के साथ जुड़े हुए थे। 
रोहित शर्मा अपने पीछे अपने परिवार 
में पत्नी रेखा शर्मा व दो पुत्र मोक्ष 
शर्मा और केशव शर्मा को रोता 
बिलखता छोड़ गए । उनकी अंतिम में 
शहर के समाजिक राजनीतिक,धार्मिक 
संस्था व पत्रकार जगत के प्रतिनिधियों 
ने शामिल हो शोकग्रस्त परिवार के 
साथ अपनी संवेदना प्रकट की।  
आज उनकी अंतिम यात्रा में प्राचीन 
संगला वाला शिवाला के महंत दिनेश 

पुरी,पूर्व सीनियर डिप्टी मेयर व पार्षद 
शाम सुंदर मल्होत्रा, पार्षद अरुण 
शर्मा, पार्षद अमन बग्गा, पार्षद पति 
दविंदर जग्गी, दर्शन बवेजा, भाजपा 
नेता विपन विनायक, महेश शर्मा, 
सुशील कपूर लक्की,पवन महाजन, 
रिंकू दानी, हितेश कुमार, सुरिंदर सिंह 
सन्नी, वरिंदर कुमार लाली, बलजीत 
जमालपुरी आदि धार्मिक सामाजिक 
संगठनों के प्रतिनिधियों ने नम आंखों 
से मिंटू शर्मा को श्रद्धांजलि दी। 

सुनील मोदगिल को सम्मानित करते मंदिर प्रधान पुरुषोत्तम मित्तल, पवन शर्मा व अन्य।

सुनील मोदगिल काे श्री विश्वनाथ 
मंदिर कमेटी ने किया सम्मानित

सैकड़ों नम आंखों ने दी रोहित शर्मा मिंटू शर्मा को अंतिम विदाई 

सुनील शिंगार | लुधियाना  
समर न्यूज

लुधियाना रेलवे स्टेशन की पार्किंग 
व्यवस्था पिछले एक महीने से 
लावारिस है। पार्किंग का ठेका बीती 1 
जुलाई को खत्म हो गया था जिसके 
बाद अब तक कोई नया ठेकेदार वहां 
नहीं आया। इस 1 महीने में लुधियाना 
रेलवे स्टेशन की पार्किंग में से दर्जनों 
वाहन चोरी हो चुके हैं। इन चोरी की 
घटनाओं की पुष्टि स्वयं सरकारी रेलवे 
पुलिस ने की है। 
  इसके बावजूद रेलवे प्रशासन नया 
ठेकेदार तैनात करने में कोई गंभीरता 
नहीं दिखा रहा। मौजूदा समय के 
हालातों की बात करें तो लुधियाना रेलवे 
स्टेशन की लावारिस पार्किंग में से एक 
तो वाहन चोरी हो रहें है और ऊपर से 
रेलवे स्टेशन की पार्किंग से इकट्ठे होने 
वाला राजस्व बंद हो चुका है। दो-दो 
बड़े नुकसान और तीसरा सबसे बड़ा 
नुकसान है कि रेलवे स्टेशन पर पार्किंग 
ना होने की वजह से रोजाना सैकड़ो 
लोग परेशान हो रहे हैं। 

 रेलवे स्टेशन की तीन मुख्य पार्किंग 

बिजली तक बंद कर देते है रेलवे अधिकारी  रोजाना 70 हजार के ठेके पर थी पार्किंग 

लुधियाना रेलवे स्टेशन की पार्किंग 
लावारिस: माह में दर्जनों वाहन चोरी 
रेलवे को प्रतिदिन 70 हजार का नुकसान; जीआरपी ने उठाए सवाल

रेलवे स्टेशन लुधियाना के मुख्य प्रवेश द्वार, काली माता मंदिर साइड और 
सिविल लाइंस साइड तीन पार्किंग हैं और मौजूदा समय में तीनों पार्किंग 
स्थलों पर फिलहाल कोई अधिकृत प्रबंधन नहीं है। एक चौथी पार्किंग भी 
बताई जा रही है जो रेलवे स्टेशन के पावर कैबिन के साथ है। इन सभी 
पार्किंगों में रोजाना ही हजारों लोग अपने वाहन सुरक्षित पार्क करते थे और 
अपने गंतव्य के लिए जाते थे। लेकिन अब इन सभी पार्किंग में खड़े वाहन 
असुरक्षित है और कई चोरी भी हो चुके हैं। 

जीआरपी थाना लुधियाना के प्रभारी इंस्पेक्टर जितेंद्र 
सिंह ने रेलवे के दावों पर सवाल खड़े किए हैं। उन्होंने 
कहा कि पार्किंग क्षेत्र प्रभावी रूप से बिना प्रबंधन के 
चल रहा है और इससे सुरक्षा संबंधी गंभीर खतरे पैदा 
हो गए हैं। उन्होंने बताया कि जीआरपी कई बार रेलवे 
अधिकारियों को पत्र लिखकर पार्किंग व्यवस्था बहाल 
करने और सुरक्षा मजबूत करने की मांग कर चुकी है, 
लेकिन अब तक कोई ठोस कार्रवाई नहीं हुई। जितेंद्र 
सिंह ने आरोप लगाया कि रेलवे अधिकारियों का रवैया 
सहयोगात्मक नहीं है। उनके अनुसार, रात के समय 
पार्किंग क्षेत्र की बिजली तक बंद कर दी जाती है, 
जिससे वहां तैनात जीआरपी कर्मियों को ड्यूटी निभाने 
में भारी परेशानी होती है और सुरक्षा व्यवस्था भी 
प्रभावित होती है।

रेलवे अधिकारियों के अनुसार, पार्किंग ठेके से रेलवे को 
प्रतिदिन करीब 70 हजार रुपये की आय होती थी। ठेका 
समाप्त होने के बाद से रेलवे को प्रतिदिन इसी राशि का 
नुकसान हो रहा है। वहीं, पार्किंग में अव्यवस्थित ढंग 
से वाहन खड़े होने के कारण स्टेशन के बाहर अक्सर 
ट्रैफिक जाम जैसी स्थिति भी बन रही है। रेलवे का 
कहना है कि पार्किंग के लिए दो बार टेंडर जारी किए 
गए, लेकिन प्रक्रिया पूरी नहीं हो सकी। यह भी बताया 
जा रहा है कि रेलवे की तरफ से इतना महंगा दिए जाने 
वाला ठेका किसी भी ठेकेदार को पसंद नहीं आ रहा। 
जानकारी के मुताबिक जो पहले ठेकेदार था उसको भी 
रोजाना इतनी बड़ी रकम देने के बाद वह घाटे में ही था, 
जिस कारण अब और कोई पार्किंग ठेकेदार दिलचस्पी 
नहीं दिख रहा। 


